
Inatsisartut aalajangiiffissaattut siunnersuutigineqarpoq, Naalakkersuisut
suliakkernegassasut UKA 2017-mut nunaqarfinni, illogarfinnilu mikinerni
illuliornissamut aningaasaliiffiginegarnissaminnut inuit pitsaanerusumik
periarfissaqalernissaat pillugu pilersaarusioqqullugit

(Inatsisartunut ilaasortaq Bendt B. Kristiansen, Inuit Atagatigiit)

Akissuteqaat
(Kommuninut, Nunagarfinnut, Isorliunerusunut, Attaveqgaqgatigiinnermut Inegarnermullu
Naalakkersuisoq)

Siullermeernegarnera

Illogarfinni mikinerni nunagarfinnilu inuit illuliornissamut aningaasalersueriaatsinik
pitsaanerusunik periarfissagarsinnaanerannik pilersaarusiornissaq pillugu siunnersuummut
sagqummiunnegartumut Naalakkersuisut qujapput.

Naalakkersuisut isumagataalluinnarput namminerisamik ineqalernissamut periarfissat isertitat
sumilu najugagarneq apeqqutaallutik assigiinngitsorujussuusut. Illogarfiit anginerit sisamat
realkredit aqqutigalugu taarsigassarsiagarfiusinnaanerusut avataanni illogarfimmi
nunagarfimmiluunniit najugagaraanni taarsigassarsinissamut periarfissat
assigiinngitsorujussuusinnaapput.

Taamaammat Naalakkersuisut isumagatigaat, innuttaasunut illogarfiit anginerit sisamat
avataanni najugagartunut inissiamik attartukkamik nammineq pigisatut tigusinissamik
kissaategartunut imaluunniit namminneq inissaminnik sananissamik kissaategartunut
sukangannginnerusunik piumasagaateqarnissaq pisariagartinnegartoq. Taamaattumik
Naalakkersuisut periutsimik sumiiffinni inissianik niuerfinnut naleqqussakkamik pisortanit
taarsigassarsinissamik periarfissagarnissaq suliniutigaat.

Tassunga ilanngullugu ilisimatitsissutiginegarsinnaavoq Naalakkersuisut 2017-imi
upernaakkut quppersagaq paasisitsiniut “Inigisat” nunatsinni inoqatigiinnut tamanut
agguaannegarmat. Quppersakkami namminerisamik inigisagarsinnaalernissamut periarfissat
assigiinngitsut allaaserinegarput.

Naalakkersuisut kissaatigaat innuttaasut, aammalu periarfissagarsinnaasut, nammineq
pigisaminnik inegarnissaat. Taamaattumik Naalakkersuisut Napatitsinermut
Siuariartornissamullu Pilersaarusiami suliniutit arlallit allaaserivaat, taakkunani inissianik
piginnittunut atugassarititaasut pilerinartuunissaat aammalu naatsorsuutiginegarsinnaanissaat
qulakkeerniarlugu.

Ilaatigut pineqartut tassaapput pisortat taarsigassarsisitsisarnerisa aaqqiiviginegarnissaa,
taamaalilluni niuerfimmut nalegqussarneqassalluni. Assersuutigalugu illogarfinni
mikinerusuni nunagarfinnilu aningaasaliiffiginegarsinnaanermik ajornakusoorfiusuni
piginneqatigiilluni illunik pilersitsisogarsinnaassalluni. Tamatumani inatsisit
naleqqussarnegarsinnaapput, taamaasilluni illogarfinni mikinerusuni aammalu nunagarfinni
anginerusumik taarsigassarsisitsisogarsinnaassalluni. llanngullugu Namminersorlutik
Ogartussat piginneqatigiilluni illuutinik annikinnerusunik pilersitsisinnaanissamut
ilegquusumik pilersaarusiamik piareersaasiorsinnaapput, taamaasilluni illogarfinni
mikinerusuni aammalu nunagarfinni piginneqatigiiulluni illuliornissamik
peqatigiiffiliorsinnaaneq ajornannginnerusumik pilersinnegarsinnaasunngorlugu.

Suliniutit ilagivaat, aammalu 2017-imi ukiakkut ataatsimiinnermi sagqummiunnegarnissaanut
naatsorsuutiginegarsinnaasoq tassaavoqd, Inatsisartut inatsisaannut siunnersuutissaq
inegarnermut aningaasaliissutit, ilaatigut taarsigassarsiat assigiinngiiaartumik
killegartinnissaannut imalimmik, tassani nutaanik illuliornermi
taarsigassarsisitsisinnaanissamut periarfissiisogarsinnaalersillugu, sumiiffiit ataasiakkaat
aallaavigalugit taarsigassarsiat aannertussusilerneqgartassallutik. Tamatuma saniatigut
utoqgalinersialinnut najugarisami pioreersumi nutarternissaannut aningaasaliissutissaannut
anginerusumik taarsigassarsisitsisinnaaneq periarfissinnegassalluni.

Suliniut alla, aammalu 2017-imi ukiakkut ataatsimiinnermi sagqummiunnegarnissaanut
naatsorsuutigineqgarsinnaasoq tassaavoq, Inatsisartut inatsisaannut siunnersuut
piginneqatigiiulluni inissianut tunngasoq. Siunnersuut periarfissiissaaq piginneqatigiiulluni
inissialiornermi peqatigiiffiit minnerit, maannakkumut atuuttuniit minnerusut, aammalu
piginneqatigiiulluni illuutit pegatigiiffiliornissamut ajornannginnerulersitsisussamik,
ingammik illogarfinni mikinerusuni aammalu nunagarfinni. Tassani aamma taarsigassarsiat
assigiinngiiaartumik killegartinnissaannut suliarineqassapput, sumiiffiit ataasiakkaat
apeqqutaallutik taarsigassarsisitsisogartassalluni.

Taamatuttaaq siunnersuutiginegarpoq ernianut tapiissutinut ilanngaatit
allanngortinnegassasut, taamaalilluni annikitsunik akunnattunillu isertitagartartut
periarfissarissaartinnerulersinniarlugit. Naggasiullugu inissiat pillugit peqqussummik
nutarterinermi, aningasaliisartut namminersortut inunnut akiliisinnaassuseqartunut
namminnerli inigisaminnut aningaasaliinissamut soqutiginninngitsunut inissianut
attartortittakkanut aningaasaliinissaannut tunngavissiisogassaag.

Nammineerlutik ingerlatsisut aningaasalersugaannik amerlanerusunik inissiagartitsinerup
kingunerissavaa, kommunit (pisortat) innuttaasunut aningaasaategannginnerusunut
pitsaasunik akikitsunillu inissiagartitsinissaasa qulakkeernegarnissaanut
periarfissarissaarnerulernerat. Naalakkersuisut ilimagaat inissiaategarnermik
aaqgissuusseqqginnerup ilaatut inissianut aningaasaliisarneq kiisalu piginneqatigiilluni illuutit
pillugit Inatsisartut inatsisissaattut siunnersuutinik 2017-imi ukiakkut ataatsimiinnermi
sagqummiussissallutik, tassani illogarfinnut mikinerusunut nunagarfinnullu
iluaqutaasinnaasumik taarsigassarsiat assigiinngiiaartumik killegartinnissaannut
periarfissiisogassalluni.



Inatsisissatut siunnersuutinik, ilaatigut suliniutinik aalajangiiffigisassatut siunnersuummi
sagqummiunnegartumi kissaatinik naammassinniffiusussanik imagartunik
sagqummiussinissaq Naalakkersuisunit siunertarineqarmat, Inatsisartut aalajangiiffigisassatut

siunnersuummut tapersiinissaat Naalakkersuisut inassutigaat.



